
Name of School  :  BUDDHIST YIP KEI NAM MEMORIAL COLLEGE  

 

学校名称  : 佛教叶纪南纪念中学  

 
Name of Play 剧名  : 未圆  

 

Script writer 剧作者  : 郑鞍翘 罗慧欣  (学生)  

 
  

Synopsis 故事大纲 :  

   

月缺月圆，世间变迁几回。常说月在异乡份外圆，

不知你看到的，与我所看到的，是否一样呢？  

  

叶随水流，人随事变；他朝有缘再

遇，我俩还会一样谈笑风生，还是

微笑点一点头，让往事如烟？  

  

月若未圆，岂不甚美？  

第一场  

(A、朋友们陆续进入 zoom 会议)  

  

A：  hi～ 好耐冇见啦～食咗饭未呢？  

D： 喂，你望下个钟，夜晚十一点啦，食毛呀。  

B： 你条友仔都系仲咁九唔搭八喎，食左药未呀。  

C： 无啦啦叫我哋 Discord 做咩啊？系咪你同阿边个…  

A:    你系咪想我成支咪塞入你个口？  

C:    OKOK! 唔讲。  

B:    阿姐，你咁凶狠，有咩要用到我地先。  

A： 仲有咩呀～  

B： 咩呀～？  

A： 咩咩呀？！你哋唔系唔记得呀嘛？  

C： 有嘢讲就快！我好忙㗎。唉～听朝又要补课啦。个物理阿 sir 真系食左药咁。  

D： 喂，我开左啦，你地快啲 online 啦。  

A： 系呀！终于有人记得啦！我地约左考完试要大战三百个回合架嘛。  

D： 得啦～得啦～而家咪开埸打啰  

C： 喂呀，上次我唔够训上郑 sir 堂训着左比佢当住全班闹呀。  

郑 sir 真系心理变态… 妖，打就打啦，最多咪死，开 game 开 game!  

A： 你理得佢啫！你好似我咁，贴张相系部机前面咪得啰！  

D： 仲讲，入场啦，我开左场啦。  

B： 戴翻只耳机先，等等。  

(演员都带上耳机，认真地镜头)  

(背景传来游戏的声音，约十秒后)  

  

C： 喂！打佢啦！你系咪嚟搞笑？  

A： 帮紧你，帮紧你。  

D： 喂！你睇住我行血呀！  

B： 睇住！  

D： 喂！ 「嘟」你，我无血你唔补！  

B： 你叫我睇住之嘛！又冇叫我帮你补！ D： 

迟下翻学你睇下我打唔打到你无血。  

A： 佢有阿边个边个帮佢补血呀嘛！咀佢一啖即刻满血！  

C： 你睇住对面出恶魔之吻呀！  

A： 哎呀！死啦。  

B： 喂，恶吻咁慢你都避唔到！  

A： 你地引我讲野嘛。  

C： 对面咁废唔系打唔赢呀？？  

D： 唔会啦，有 翘姐欣姐 两个打廿个，联赛上头十无困难。  

B： 行啦行啦！下路下路。  

A： 上边引紧佢地，比 25 秒我。 C： 

仲有 6 秒 CD，下一波我打。 D： 传紧

黎传紧黎，我压完中路。  

B： 我大技回左，我数 5 秒大家一齐  

B：  5 , 4  

A：  (迭声) 我落左草丛啦！  

B：  3，2，1  

  

(信号受干扰的声音发出，配合恐怖的音乐出)  

(众人画面有开有闩）  

  

C： 我… 地…   

A： 搞咩呀？咁 lag 嘅。  

D： 救… 救… 下路…  A： 

喂，做咩唔郁呀？ B： 无… 

无问… 题…   

A： 而家先嚟断线？！？  

  

(A 慌乱打比赛)  

  

A： 啧！输咗啦～我啲分呀～你哋同我负责呀！！  

  

(聊天室内没有一点声音)  

  

A： 翘姐！咪玩啦！我见到你仲在线㗎  

A： 肥仔！你都系呀，而家都未到 12.半～ A： 

 Lily！Lily！唔系讲两句就唔出声呀嘛？  

(B 镜头再开，灯已关上，背景换上恐怖场景，B 的面上出现了一条血痕)  

  

A： 你… 你做乜野呀。  

B： 我… 我地中左电脑… 电脑病毒…  

A： 你唔好玩啦，好恐怖呀。  

B： 病毒侵入左我地慨神经… 我地… 已经控制唔到自己…  

A： 你人黎架，中乜野电脑病毒呀…  

B： 我地… 其实… 只系电脑入面慨人工智能…  

(B 镜头关上)  

A： 喂呀！你唔好玩啦，又话一齐冲香港第一… 返黎呀！  

  

(A 将水樽在镜头前摇摆)  

(A 镜头关上)  

  

M(VO)： 喂～你有有搞错呀，打打下机就咁就瞓咗喺张枱度。  

M(VO)： 冻亲又要我比钱你去睇医生。  

  

(A 打开镜头)  

A： 原来我发恶梦，瞓到成身都痛埋。  

  

(传来母亲的声音)  

M(VO)： A～瞓醒未呀～？过一过嚟啦～  

  

A： 哦  

  

(A 把镜头关掉)  

  

  

  

  

  

  

  

  

  


